
 Na osnovu člana 15. Zakona o principima lokalne samouprave u Federaciji Bosne i Hercegovine („Sl. 

novine Federacije BiH“ broj 49/06 i 51/09),  člana 69. i 70. Zakona o javnim nabavkama BiH (“Službeni glasnik 

BiH” broj 39/14, broj 59/22 i broj 50/24), te u skladu sa članom 38. Statuta grada Živinice («Sl.glasnik Grada 

Živinice», broj: 05/19, 9/21 i 6/25), a na prijedlog Komisije za nabavke Grada Živinice, Gradonačelnik                 

d  o  n  o  s  i 

O D L U K U 
o izboru najpovoljnijeg ponuđača 

I 
Najpovoljniji ponuđač u postupku javne nabavke - “otvoreni postupak”, za obavljanje poslova/usluga po 

programu/projektu „Proces evaluacije Strategije integralnog razvoja Grada Živinice za period 2017 – 2026. 

godine, revidirana za period 2024 – 2027. godine“, Grada Živinice u 2026. godini,  je privredni/ pravni subjekt: 

„NLOGIC” d.o.o. Sarajevo, jer Ponuda istog ispunjava sve uslove iz tenderske dokumentacije i sa najnižom je 

cijenom. 

II 

 Ugovor za obavljanje predmetnih poslova, u ukupnoj cijeni- iznosu od 9.360,00  KM, sa uračunatim 

PDV-om, će sačiniti Odsjek za javne nabavke u saradnji sa resornom Službom i Komisijom za nabavke, a u 

skladu sa Zakonom (važećom regulativom) i datom ponudom izabranog ponuđača.  

III 

 O izboru najpovoljnijeg ponuđača, Odsjek za javne nabavke će obavijestiti učesnike (ponuđače) 

predmetnog postupka. 

 

O b r a z l o ž e nj e 

Odlukom (posebnom) o pokretanju postupka javne nabavke broj: 01/2-04-89-2216/26, od 08.09.2026. 

godine i Obavještenjem o nabavci, broj: 430-1-2-124-3-296/26, od 14.10.2026. godine (Službeni glasnik BiH 

broj 76 od 16.10.2026. godine), pokrenut je postupak javne nabavke – “otvoreni postupak”, za obavljanje 

poslova/usluga po programu/projektu: „Proces evaluacije Strategije integralnog razvoja Grada Živinice za period 

2017 – 2026. godine, revidirana za period 2024 – 2027. godine“, Grada Živinice u 2026. godini. 

Komisija za nabavke Grada Živinice, je svojim Zapisnikom br. 521/26 od 05.11.2026.godine, u prilogu 

ove Odluke, konstatovala je, da su blagovremeno na predmetni natječaj prispjele 2 (dvije) ponude i to od 

slijedećih privrednih/pravnih subjekata: „CEDES“ d.o.o. Sarajevo i “NLOGIC” d.o.o. Sarajevo. Komisija je 

nadalje konstatovala, sukladno važećoj regulativi i TD-i, da je jedna (od dvije) pristiglih ponuda ponuđača 

prihvatljiva (i to ponuda ponuđača „NLOGIC” d.o.o. Sarajevo), dok je ponuda ponuđača „CEDES“ d.o.o. 

Sarajevo odbačene kao nepravilna/neprihvatljiva. Kriterij za izbor najpovoljnije ponude je bio „najniža cijena“. U 

predmetnom postupku je bila predviđena e aukcija. 

         Komisija za nabavke je u svom Zapisniku br. 521/26 od 05.11.2026.godine konstatirala sljedeće: 

„...Pregledom i ocjenom dostavljenih ponuda Komisija je utvrdila da ponuđač CEDES d.o.o. Sarajevo nije na 

propisani način dokazao ispunjenost uslova tehničke i profesionalne sposobnosti u pogledu prethodno uspješno 

realizovanih ugovora. 

Naime, tenderskom dokumentacijom, u dijelu „Dokazi za ispunjavanje uslova tehničke i profesionalne 

sposobnosti ponuđača“, propisano je da su ponuđači dužni dostaviti spisak izvršenih ugovora koji su u vezi s 

predmetnom nabavkom (revizije, cost-benefit analiza, studijska izvodljivost, projektna dokumentacija i sl.) za 

period od posljednje tri godine (2023, 2024, 2025. i dio 2026. godine), odnosno od datuma registracije ili početka 

poslovanja ukoliko ponuđač posluje kraće od tri godine, sa ukupnim vrijednosnim iznosima od najmanje 

8.000,00 KM bez PDV-a, uz dostavljanje potvrde za najmanje jedan ili više izvršenih ugovora, izdate od druge 

ugovorne strane. 

Tenderskom dokumentacijom izričito je propisano da se uz navedeni spisak prilaže original ili ovjerena 

fotokopija potvrde o uredno izvršenom ugovoru, koja mora sadržavati naziv i sjedište ugovornih strana ili 

privrednih subjekata, predmet ugovora, vrijednost ugovora, vrijeme i mjesto izvršenja ugovora, kao i navode o 

uredno izvršenom ugovoru. 

Uvidom u dokumentaciju dostavljenu uz ponudu ponuđača CEDES d.o.o. Sarajevo, Komisija je utvrdila da su u 

svrhu dokazivanja predmetnog uslova dostavljeni dokumenti pod nazivom „Pismo preporuke“, i to u obliku 

neovjerenih fotokopija. Nijedan od navedenih dokumenata nije dostavljen u originalu niti u ovjerenoj fotokopiji, 

kako je to izričito zahtijevano tenderskom dokumentacijom. 

S obzirom na navedeno, bez obzira na naziv i sadržaj dostavljenih dokumenata, Komisija konstatuje da isti ne 

ispunjavaju propisani zahtjev u pogledu forme dokaza, zbog čega se ne mogu prihvatiti kao valjani dokazi o 

ispunjenosti predmetnog kvalifikacionog uslova. Slijedom toga, ponuđač CEDES d.o.o. Sarajevo nije dokazao 

ispunjenost zahtijevane tehničke i profesionalne sposobnosti na način propisan tenderskom dokumentacijom. 

Imajući u vidu utvrđene nedostatke, kao i činjenicu da je tenderskom dokumentacijom izričito propisano da će 

ponuda ponuđača koji ne dostavi zahtijevane dokaze biti odbačena kao nepravilna, Komisija je ocijenila da 

ponuda ponuđača CEDES d.o.o. Sarajevo ne ispunjava zahtjeve tenderske dokumentacije, te se ista odbacuje u 

skladu sa članom 68. stav (4) tačka i) Zakona o javnim nabavkama BiH („Službeni glasnik BiH“, broj: 39/14, 

59/22 i 50/24) i neće biti predmet daljnjeg vrednovanja i rangiranja.“ – kraj citata. 

Komisija je nadalje konstatovala, da je jedina prihvatljiva ponuda ponuđača „NLOGIC” d.o.o. Sarajevo 

(broj: NL-P-214-26 od 02.11.2026. godine; ukupnog ponuđenog iznosa od 9.360,00 KM sa uračunatim PDV-om; 

naš-KZJN broj protokola 452, od 04.11.2026.godine) u potpunosti prihvatljiva i sa prihvatljivom ukupnom 

cijenom (do procijenjenog iznosa predmetne javne nabavke), za predmetne poslove/usluge, te je predložila 

Gradonačelniku da postupi kao u dispozitivu. U skladu sa članom 4. stav (2) Pravilnika o uslovima i načinu 

korištenja e-aukcije (od 03.11.2023. godine); „U slučaju prijema jedne prihvatljive ponude e-Aukcija se ne 

zakazuje“ predviđena ovim postupkom e-aukcija se nije mogla zakazati. 

 

 POUKA O PRAVNOM LIJEKU: U skladu sa članom 94. članom 99. i članom 101. Zakona o javnim 

nabavkama BiH ( Sl.glasnik BiH, broj 39/14, 59/22 i 50/24), dozvoljena je žalba u roku od 10 dana od dana 

prijema ove Odluke, koja se izjavljuje-podnosi (isključivo putem pošte ili lično) URŽ BiH preko ugovornog 

organa.  

 

 
Postupak vodio, pripremio akt i usaglasio sa ZJN BiH, 

Fahrudin Kuljaninović, Šef Odsjeka, 

 

Kontrolisao: Elvir Sinanović  

                     Jasmin Omerbegović 

 

Dostavljeno : 

1. Odsjek za javne nabavke, 1x                             GRADONAČELNIK 

2. Služba za privredu i razvojne projekte, 1x                                                 ____________________ 

3. Ponuđačima 2 x                                 Dr. sc. Began Muhić          
4. Komisija za nabavke 1x                                                         (Mr. Elvir Sinanović, pomoćnik gradonačelnika 

5. a/a , 1x.                                                                      po ovlaštenju, broj: 01/2-04-89-1463/26 
                                                                                                                    od 17.06.2026. godine) 


